
GOUVÈNÈ CUOMO ANONSE ASISTANS FEMA POU IJANS POU PWOPRIYETÈ KAY YO 

 
Jodi a, Gouvènè Andrew M. Cuomo te anonse FEMA pral bay Asistans pou Ijans pou Nouyòkè ki gen kay 
yo ki te afekte nan Ouragan Sandy. Sou demann Gouvènè a, FEMA ap mennen antreprenè pou yo kapab 
fè reparasyon debaz yon fason pou sitwayen yo kapab retounen lakay yo pandan y ap fè plis reparasyon 
alontèm. Se sèl sitwayen ki nan konte yo deklare ki gen katastwòf sou plan federal ki kalifye pou patisipe 
nan pwogram sa a. Pwopriyetè kay ki nan zòn sa yo ki vle aplike pou asistans lan ta dwe kontakte ofisyèl 
konte yo oswa ofisyèl zòn yo pou resevwa sipò antreprenè yo. Pwopriyetè kay yo dwe enskri nan FEMA, 
epi yo kapab fè sa depi yo rele 800-621-FEMA (3362). 
 
FEMA te devlope yon apwòch de (2) etap pou ede moun yo fè reparasyon ki nesesè nan kay yo. Y ap 
itilize pwogram Sheltering and Temporary Essential Power (STEP) yo fèk devlope nan tèt ansanm avèk 
pwogram Individuals and Households Program (IHP) ki la deja pou kapab ede moun sa yo rete lakay yo, 
poutèt sa pou evite bezwen pou jwenn solisyon abri ak lojman alontèm. Moun yo kapab jwenn pwogram 
sa yo anmenmtan; patisipasyon nan youn pa anpeche moun yo patisipe nan lòt la. 
 
Gouvènè Cuomo di konsa, “Lè Ouragan Sandy te frape eta nou an, Nouyòkè yo te wè kay yo domaje yon 
fason grav oswa detwi nèt. Kounye a moman an rive pou repare ak rebati kay sa yo, epi pou ede moun 
yo retounen lakay yo nan moman an pou sezon livè a. Asistans FEMA ap fè yon gwo diferans pandan n 
ap kontinye bay sekou alontèm pou New York. Mwen di FEMA mèsi pou patenarya kontini li pandan 
moman difisil sa a.” 
 
Egzekitif Konte Nassau, Edward P. Mangano, di konsa, “Gouvènè Cuomo ak mwen te travay san pran 
souf avèk FEMA pou devlope chwa lojman tounèf sa yo, ki pral ede sitwayen yo rebati lavi yo ak kay yo, 
ansanm avèk asistans finansye a.” 
 
Michael Byrne, Ofisye Kowòdinasyon Federal pou FEMA, di konsa, “Solisyon an se fè moun yo retounen 
lakay yo san pwoblèm, pou soulaje bezwen yo pou lòt kalite abri. Nou pral fè sa avèk pwogram STEP la. 
Sa a se yon pwogram pou ijans ki la pou bay abri pwovizwa pou pèmèt moun yo viv lakay yo pandan y ap 
retounen nan aktivite yo.” 

Individuals and Households Program ofri asistans pou moun ak kay ki afekte nan yon katastwòf pou 
pèmèt yo fè depans ki nesesè ak pou satisfè bezwen serye yo, ki kapab satisfè avèk lòt fòm asistans 
oswa asirans pou katastwòf. Fòm asistans lojman nan IHP gen ladan lojman pwovizwa, reparasyon, 
ranplasman, ak konstwiksyon lojman semi-pèmanan/pèmanan. 
 
Pwogram Sheltering and Temporary Essential Power (STEP):  

• Pèmèt fanmi yo rete oswa retounen nan kay yo, kòm yon fòm abri pandan y ap fè reparasyon 
pèmanan.  
• Pwogram nan gen ladan twa (3) eleman diferan:  

o Reparasyon Kontè Elektrik nan Kay yo  
o Mezi Elektrik Enpòtan Pwovizwa  
o Reparasyon Rapid Pwovizwa Deyò Kay yo  

• Men kèk egzanp reparasyon ki kalifye: plasman patch nan fenèt oswa nan pòt deyò, bach sou 
do kay, ti travay elektrik, enspeksyon ki nesesè wè si moun ka abite nan kay la. 
• Gouvènman eta a ak gouvènman lokal yo se aplikan ki kalifye pou asistans federal dirèk 
ak/oswa pou ranbousman depans ki kalifye anba pwogram STEP.  
• Chak pwopriyetè kay kapab itilize Asistans Endividyèl FEMA pou fè reparasyon pèmanan nan 
kay yo.  

